
Vol. XV. (An. XXV) 1 Ianuarii 1944 N. 9 

Acta Congregationis 
a SS. Cruce et Passione D. N. J. C. 

Jesu Christi Passio sit semper in cordibus nostris 

EX ACTIS APOSTOLICAE SEDIS 

SACRA P AENITENTIARIA APOSTOLICA 

(Officium de Indulgentiis) 

DEC':RETUM 

INDULGENTIAE CONCEDUNTUR PIAM INVOCATIONEM RECITANTIBUS 

SS.mus D. N. Pius divina Providentia Pp. XII, in Audientia 
infra scripto Cardinali Paenitentiario Maiori die 17 Iulii 1943 con 
cessa, benigne elargiri dignatus est ut christifidelee omnes, qui 
invocationem « Domine, salva nos, perirnus » (Matth., VIII, 25), 
quavis lingua reddita (v. g. ec Signore, salvaci, ei perdiamo », « Sei 
gneur, sauvez-nous, nous perissons », c< Lord, save us: we perish )), 
« Rette uns, o Herr, wir gehen zugrunde ») pia mente recitaverint, 
infra relatas Indulgentias consequi valeant : I. Partialem, quin- 

.. gentorum dierwm, saltem corde contrito lucrandam ; II. Plenariam, 
suetis conditionibus acquirendam, si quotidie per integrum men 
sem invocatio pie repetita fuerit. 

Praesenti in perpetuum valituro absque ulla Apostolicarum 
Litterarum in forma brevi expeditione et contrariis quibuslibet 

non obstantibus. 
Datum Romae, ex Aedibus Sacrae Paenitentiariae, die 18 Au- 

gusti 1943. 

I,. ffi S. 
N. Card. CANALI, Paenitentiarius Maior 

S. Luzio, Regens. 

DOCUMENTA PONTIFICIA CONGREGATIONIS 

SACRA CONGREGATIO RITUUM 

ROMANA SEU SABINEN. ET MANDELEN. 

Elenchus Scriptorum 

SERVI DEI P. BERN ARDI MARIAE A IESU C. P. 

I 

Plicus I continet opera typis edita, scilicet : 
a) Volumen typis editum (Viterbo, Tip. Agnesotti, 1884) 

paginarum 406 cui titulus : ec Mernorie dei primi Cornpagni di S. 
Paolo della Croce ». 

b) Volumen typis editum (Roma, Guerra e Mirri , 1886) 
paginarum 380 sub titulo : ec Cenni biografici di alcuni religiosi 
passionisti ». 

c) Volumen typis editum (Roma, Guerra e Mirri , 1885) 
paginarum 249 cui titulus : ec Biografie edificanti di alcuni chieri 
ei passionisti >>. 

d) Volumen typis editum (Roma, Fil. Cuggiani, 1886) pagi 
narum 314 cum titulo : c< Trattenimenti spirituali >>. 

e) Volumen typis editum Romae anno 1888, paginarum 
223 cui titulus : « Raccolta delle principali consuetudini ». 

f) Volumen typis editum (Roma, Guerra e Mirri, 1882) pa 
ginarum 47 sub titulo : « Regole generali di civilta e creanza >>. 

N. B. Hic liberculus non certe a Servo Dei exaratus, sed 
absque dubio ejus cura typis editus est. 

g) Volumen typis editum lingua hispanica paginarum 179 
cui titulus : « La escuela del Cristiano ». 

N. B. Opusculum originale in lingua italica exaratum inve 
niri non potuit. 

II 

Plicus II constat scriptis autographis Servi Dei, sci!.: 
1) Fasciculo paginarum 374 qui continet notulas historicas 

Congregationis Passionis ab anno 1700 ad annum 1810. 

2) Fasciculo paginarum 72 cui titulus : «Mariologium ». 
3) Fasciculo paginarum 28 sub titulo : <! Brevi appunti dei 

religiosi dirnessi C. P. ». 
4) Fasciculo paginarum 89 qui exhibet expensas a Servo Dei 

factas a die 20 Maii 1878. 

III 

Pli cus III continet epistolas mecanographice reproductas n. 
872 a Servo Dei missas ad Patres suae Congregationis [ ... ]. 

IV 

Plicus quartus constat fasciculis 26 in quibus exemplantur 
Epistulae circulares et varia documenta pro regimine Congrega 
tionis Passionis. [ ... ]. 

Sequitu» legalitas. 
(Cfr. decretum approbationis - Acta 1942, p. 29) 

POSTULATIO GENERALIS 

OBLATIONES PRO CAUSIS BEATIFICA'rIONIS E'l' CANONIZATIONIS C.N'. 

PRO MOVENDIS 

E RECESSU ss. IOANNIS ET PAULI. Recessus Lib. 630. 
E PROVINCIA PRAESENTATIONIS: Recessus Praeseniationis 

(Monte Argentaro) Lib. 60 ; Recessus in loco Alessandria delia 
Rocca (Sicilia) Lib. 60; B. M. V .. Gratiarum (Nettunia) Lib. 200. 

E PROVINCIA B.M'.v. DOLOROSAE: Recessus B. M. V. de Cor 
niano (Ceccano) Lib. 20; B. M. V. de Puliano (Paliano) Lib. 50; 
« Piccolo Araldo » (Calvi Risorta) Lib, 50. 

E PROVINCIA B. M. v. A PIETATE : Recessus Visitationis B. M. 
V. (S. Giustina di Romagna) Lib. 150 ; Ephemeris: Eco di S. Ga 
briele Lib. r'50. 

E PROVINCIA PURISSIMI CORDIS B. M v.: Recessus B. M. V. 
Angelorum (Basella). Lib. mo. 

E PROVINCIA s. LATERIS: Recessus 5. Pauli a Cruce (Ceglie 
M:essapico) Lib. mo; oblationes diversae Lib, 425. 



SECTIO HISTORICA 

DOCUMENTA HISTORICA CONGREGATIONIS 

(Continuatio: cf. Acta I Octobris 19.41, pp. 426-428) 

CLXIII 

DECRETUM S. RITUUM CONGREGATIONIS, QUO APPROBANTUR .VIR 
TUTES HEROICAE VEN. PAULI A CRUCE 

(Die 18 Februarii 1821) 

Nihil scire, nisi JESUM, et hunc crucifixum sedulo constituit 
Vir VENERABILIS PAULUS A CRUCE, ascensionesque exin 
de disponens in corde suo, ivit feliciter de virtute in virtutem, suis 
que Alumnis eam veluti peculiarem professionis Legem imposuit, 
ut CHRISTO passo in carne eadem et se adsidue armarent cogi 
tatione, uberrimos fructus decoris et honestatis laturi, quos ex 
nova hac lectissima Familia cumulatissime redundare gratulatur 
Ecclesia. 

Hunc porro Hominem, qui haud ita pridem in conspectu Ur 
bis universae, ac per cuncta ea Loca, quae ad peccatores in semi 
tas justitiae deducendos peragravit, prodigium extitit virtutum 
clarissimarum, proponi ceteris ad imitandum, iisque ex Aposto 
licae Sedis auctoritate honoribus augeri, quos tantae Sanctitatis 
commendatio postulare videbatur, communia tum Filiorum suo 
rum, tum ceterorum vota efflagitarunt. 

Quare iis peractis, quae ad id genus causas ex Apostolicis Con 
stitutionibus sunt praemittenda, examen de eiusdem virtutibus 
institutum est. Tribus idcirco in eum finem actionibus de iisdem 
disputatum fuit,primo nimirum Kal.Decembris anno MDCCCXVIII. 
in Aedibus cl. mem. Cardinalis Litta Causae tunc temporis Rela 
toris, secundo Idibus Junii anno MDCCCXX, in Palatio Quirina 
li, tertio demum in frequentissimo Patrum Conventu habito 
in eodem Quirinali Palatio Idibus hujus Mensis coram: SANCTIS 
SIMO DOMINO NOSTRO. 

Licet vero, tum ex illustrium Suffragatorum sententia, tum 
ex monumentorum, factorumque celebritate, quae in examen sunt 
deducta, eadem SANCTITAS SUA in affirmativum judicium de 



Virtutibus VENERABILIS PAULI, quem viventem Ipsa cogno 
verat, et admirata fuerat, se devenire haud obscure significaverit, 
in re tamen tanti momenti decernenda, non illud adproperandum, 
sed multa prius inpensaque prece auxilii caelestis praesidium exo- 
randum censuit. 

Die proinde XVIII hujus Mensis Dominica Septuagesimae, 
qua nimirum Ecclesia ad Passionis Dominicae Mysteria celebran 
da ipsis etiam Sacrorum caeremoniis Fidelium animos praeparare 
nititur, suo voluit oraculo virtutes commendare Venerabilis Viri; 
qui PASSIONEM CHRISTI et corde et ore habuit semper, suis 
que Alumnis uti speciale insigne adtributam voluit. 

Quapropter accitis in Quirinales Aedes Reverendissimis Car 
dinalibus de Somalia, S. Collegii Decano, Sacrorumque Rituum 
Congregationi Praefecto, et Galleffi Causae Relatore, nec non R. 
P. Alexandro Buttaoni Fidei Promotore, meque infrascripto Se 
cretario, re divina religiosissime peracta, decrevit in ea verba : 
Constare de V. S. D. PAULI A CRUCE Virtutibus Theologalibus, 
et Cardinalibus earumque adnexis in gradu heroico. 

Atque hoc Decretum evulgari, et in acta Sacrae Rituum Con 
gregationis referri mandavit. XII Kal. Mart. an. MDCCCXXI. 

IULIUS MARIA Card. Episcopus Ostien., et Velitern. DELLA 
soMALIA, S. R. C. Praefectus etc. 

L. ffi S. J. A. Sala, S. R. C. Secretarius Coadjutor 

CLXIV 

DECRETUM S. RITUUM CONGREGATIONIS, QUO APPROBATUR VALI 
DITAS PROCESSUS APOSTOLICI CONSTRUCTI FUNDIS SUPER MI 
RACULIS IN EA CIVITATE PATRATIS, INTERCESSIONE VEN. PAU- 
LI A CRUCE. 

(Die 23 Aprilis 1822) 

Cf. Acta beatificationis et canonizationis S. P. N. 
Animadvertendum est sanationem pueri FRANCISCI MARIAE 

GIORGI ab initio pro duplici miraculo propositam fuisse, quia a duo 
bus morbis idem convaluerat. Verum deinde uti unicum miraculum 
propositum fuit atque approbatum. 

Quoad miraculum sanationis pueri Francisci Mariae Giorgi 
LITTERAE REMISSORIALES concessae fuere die 21 A"prilis 1818, ex 
peditae vero ad Episcopum Fundanum die I Iunii eiusdem anni. 



--, 

Mediante tamen Decreto facultas exequendi dictas Litteras commis 
sa fuit Episcopo Caietano die 19 Ianuarii 1819. 

CLXV 

DECRETUM S. CONGREGATIONIS INDULGENTIARUM, APPROBATUM 
A PIO VII: QUO SODALITATl A PASSIONE LARGITUR FACULTAS 
BENEDICENDI CORONAS QUINQUE PLAGARUM D. N. I. C. 
AC EASDEM INDULGENTIIS DITANDI. 

(Die 22 Ianuarii 1822) 
(Ex duplicato authentico) 

ANIM ADVERTENDUM 

Omnia decreta quae Coronam Quinq1.te Plagarum respiciunt, 
vulgata fuere in hoc commentario (vol. XIV, I Iulii 1940, pp. 263- 
277). Cum vero omissus fuerit tenor decreti lati auctoritate Pii VII 
anno 1822, ad pleniorem cognitionem concessionis pontificiae, heic 
in lucem editur. 

Decretum Leonis XII, quod eadem refert, quae decretum Pii 
VII, UNA MAXIMI MOMENTI IMMUTATIONE INDUCTA, inutile -hoc 
reddidit ac nullius roboris : ideo praeterewndwm erat quoad vim legis, 
cum evaserit dumtaxat historicum documentum : et prout tale oulga 
tur. 

URBIS ET ORBIS 

DECRETUM CONCESSIONIS. 

Ex audientia SS.mi, die 22 Ianuarii 1822. 

SS.mus D.nus Noster Pius PP. VII ex debito Pastoralis Offi 
cii sibi a Deo commissi ad ea libenter intendit, per quae Divinus 
Cultus, Fideliumque devotio, praesertim erga D. N. L C. Passio 
n~m ubique suscipiat incrementum, <!t ad ea, quae pro Ecclesia 
rum, Locorumque Regularium, ac Personarum in illis studio piae 
vitae vacantium, profectu, commoditate, ac spirituali consolatione 
per Sedis Apostolicae providentiam concessa sunt, non modo 
approbationis munimine roborari, verum etiam ob Regularis disci 
plinae merita et spiritualem Christifidelium utilitatem Eiusdem 
Sedis Apostolicae favoribus, gratiis et indulgentiis ditari. Hinc 



emx:s precibus ex parte Praepositi Generalis Congr.nis Cleric, 
Excalceat. Passionis D.N.1.C., Passionisti nuncupat. sibi porre 
ctis, in quibus pro recitatione Coronae quinque plagarum, quae 
occasione SS. Missionum ac Spiritualium Exercitiorum ab Indivi 
duis d.ae Congr.nis ex instituto Fidelibus distribuuntur, nonnul 
lae Indulgentiae petebantur. Est autem haec Corona, certa pre 
candi Iormula, qua quinque partes, totidem orationem dominica 
lem, salutationem angelicam cum Gloria Patri (1) in singulis com 
plectentes, una angelica salutatione ad B. Virginem doloribus af 
fectam interiecta, et ad earum singulas, totidem D. N. I. C. Vul 
nera pia meditatione recoluntur. Inde est, quod Eadem Sanctitas 
Sua singularem Christifidelium devotionem, ac pietatis opera fo 
vere quam maxime cupiens, huiusmodi supplicationibus inclinata, 
omnes et singulas Indulgentias in sequenti Summario recensitas, 
benigne in perpetuum concessit absque ulla Brevis expeditione; 
facta insuper Praeposito Generali pro tempore d.ae Congr.nis fa 
cultate praedictas Coronas sacro ritu benedicendi vel per se ipsum, 
vel per alios alumnos sacerdotes praefatae Congr.nis sibi benevisos, 
eisdemque Coronis applicandi concessas Indulgentias ad effectum 
Christi fi d eli bus. di stri buend. 

(Sequitur SUMMARIUM INDULGENTIARUM, quod plane 
convenit cum illo emanato a Leone XII). 

CLXVI 

DECRETUM S. RITUUM CONGREGATIONIS, QUO SODALITATI NOSTRAE 

CONCEDITUR OFFICIUM CUM MISSA S. BONI LATRONIS. 

(Die 12 Novembris 1822) 
(Ex originali asservato in Archivo Generali) 

CONGREGATIONIS CLERIC. EXCALCEAT. ss.MAE CRUCIS ET PASSIONIS. 

Cum Praepositus Generalis Congregationis Cleric. Excalceat. ' 
SS.mae Crucis et Passionis D. N. I. C. humillimas SS.mo D.no 
N.ro Pio VII Pont. Max. preces porrexerit extensionem postulans 
Officii cum Missa Sancti Boni Latronis cum Christo crucifixi ad 

(1) h. decreto emanato iussu Leonis XII anno sequenti solummodo 
QUINQUE GLORIA PATRI CUM UNA SALUTATIONE ANGELICA in 
wnaqwaqueparte praescripta sunt ; haec est sola immutatio. 



omnes eiusdem Instituti Clericos et Moniales pro feria VI post do 
minicam in Albis quotannis recitan. ritu dup. mai., Sanctitas Sua, 
me infrascripto Sacr. Rit. Congregat. Secretario referente, benigne 
annuit pro petita extensione ritu tamen dupl. min. Die 12 Novem. 
1822. 
IULIUS M.a Card.lis Ep.pus Ostiens. et Velitern. DE SOMALIA 

Vice - Cancell.ius S. Eccl. et S. R. C. Praejectus. 
I,. ffi S. 

L A. Sala, S. R. C. Secret.us Coad. 

In nostro Archivo extat quoque transumptum eiusdem decreti 
authenticum. 

CLXVII 

BREVE PONTIFICIUM, QUO LEO XII, ACCEPTANS RENUNTIATIONEM 
EPISCOPI BEATI VINCENTII M. STRA~BI, VOLUNTAT1D1 SUAM 
MANIFESTAT EUNDEM APUD SE RECIPIENDI. 

(Die I Novembris 1823) 

LEO PP. XII 

Venerabilis Frater salutem et Apostolicam Benedictionem. 
Quantunque non possiamo dissimulare I'agitazione nella qua 

le ei ha posti la sublime dignita alla quale e piaciuto ai Signore, 
senza alcun nostro merito, di sollevarci, per .l'estensione dei tanti 
doveri ch'essa c'irnpone, pure abbiamo ai sommo graditi gli uffi 
ei che in tale incontro Ella ei ha fatti colla amorevolissima di Lei 
lettera. Ne poteva essere diversamente, provenendo essi da un Ve. 
scovo che tanto stimiamo ed amiarno, e della di cui affezione per 
Noi siamo troppo convinti. Non possiamo convenire in cio ch'El 
la dice di onorevole per Noi ; accettiamo perc con la piu viva com 
piacenza la promessa che ei fa, di soccorrerci colle di Lei orazioni, 
delle quali conosciamo di a vere il pi u gran bisogno. 

Venendo ora al di Lei affare, noi abbiamo riconosciuto per 
legittime e giuste le ragioni che I'inducono a bramare di essere 
esonerata dal Vescovato, ragioni, che fecero anche eguale impres 
sione nell'animo dei gloriose nostro Predecessore. La preveniarno 
pertanto di essere dispostissimi ad accettare la dimissione di code 
ste due Chiese, ch'Ella petra fare quando piu le piaccia, colle so 
lite regole, negli Atti dei nostro Uditore. Bramiamo intanto sape- 



re da Lei con esattezza, a quanto precisamente ascendano le attua 
li rendite delle due Mense, e se Ella crede che possa, senza in 
conveniente gravarsi il nuovo Vescovo di una Pensione a di Lei 
favore di annui Scudi 300., supplendosi poi in altro modo al di piu 
che occorre per il congruo di Lei mantenimento, al quale avremo 
ogni cura di provvedere. Crediamo altresi opportuno di avvertirla 
sin da questo momento, a non prendere alcuna cura · per il di Lei 
alloggio in Roma, avendolo noi gia destinato, e colla maggiore ef 
fusione del nostro cuore compartiamo teneramente a Lei, ed ai 'fe 
deli di entrambe codeste Diocesi la Nostra Apostolica Benedizione. 

Datum Romae apud S. Mariam Majorem die I. Nov. An. 1823. 
Pontificatus nostri Anno I. 

LEO PP. XII. (1) 

CONSPECTUS HISTORICUS 
MISSIONIS BULGARIAE SEPTEMTRIONALIS 

ATQUE ADMINISTRATIONIS APOSTOLICAE VALACHIAE 
CONGREGATIONI NOSTRAE CONCREDITARUM 

(Continuatio : cf. Acta 1 Octobris 1943, pp. 125-130) 

Anno 1821, die 8 Augusti, in Recessu S. Ioseph (in Monte 
Argentario) religiosa vota professus est Frater Ioannes Maria a 
Iesu (Delicoi) , primus sodalis Congregationis nostrae natione Bul 
garus. Optimus tamen Frater totatn vitam religiosam degit in I 
talia, laboriositate et orationis studio enitens. Natus Beleni, in 
dioecesi Nicopolitana, die 6 Ianuarii 1796, obiit Plebis Taurinae 
(Pievetorina), die ro Martii 1871. 

Post translationem Episcopi Ercolani, ab anno 1822 ad annum 
1825 dioecesim Nicopolitanam quidam Vicarius gubernavit (2). 
Die vero 21 Augusti :1:825 Summus Pontifex Leo XII ad dignitatem 
Episcopi Nicopolitani et ad munus Administratoris Apostolici Va 
lachiae promovit P. IOSEPHUM MARIAM A PASSIONE (MOLAJONl). 

Romae iste obortus die 25 Martii 1780, religiosa professione 
Deo se devovit in Congregatione nostra die 9 Novembris 1804. 

(1) NOTANDUM: in documento, quod originale est, Summus Pontifex sese 
subscribit, additque haec verba autograpba: La preghiamo di fare le nostre 
parti al Can.s Gambini di Lei pro Vie.« che ei ha scritta una Iettera di 
felici tazione. 

(2) Cfr. Appendice citata, p. 14. 



--- 
Anno r8ro mense Iulio Centumcellas, ac deinde anno r8r3 (mense 
Decembri) (1) in Corsicam insulam relegatus est, quippe qui inva 
sioni Status Pontificii adversatus erat ac iuramentum novae au 
ctoritati recusaverat. Ab exilio reversus, Rectorem egit in Recessu 
S. Sosii Martyris (Falvaterra). In Bulgariam missus anno r8r5, ibi 
per septem annos apostolico ministerio operam navavit, munere 
quoque fungens Vicarii Generalis (r82r-r825). In Episcopum Ni 
copolitanum et Adrniriistratorem Apostolicum Valachiae electus, 
eidem electioni renuntiavit, sed renuntia.tione a Summo Pontifice 
haud admissa, episcopalern consecrationem ab Em.mo D. Cardi 
nali Spina (assistentibus Exc.mis DD. Caprano et Nasalli) acce 
pit die 25 Septembris r825 in basilica SS. Ioannis et Pauli de Urbe. 

Magnanimus Antistes omni cura et studio duplici sibi colla 
to munere functus est usque ad _annum r847, quo temporis spa 
tio plura evenerunt, quae Episcopo et missionariis angustiarum 
et consolationum causae fuerunt. 

Nam, anno r826, Beleni et Oresciae pestilentia apparuit, et 
anno r829 bellum inter Turcas et Russos ortum, est, postea pestis 
iterum in toto regno saeviit, Inter tot clades tantaque damna, in 
statu vere lamentabili Dioecesis Nicopolitana versabatur, et fide 
les omnium rerum egebant. Cum frustra scholas instituere rnissio 
narii tentassent, in locum tuguriorum quibus pro sacris functioni 
bus utebantur sacella et ecclesias decentes sufficere conati sunt. 
Discurrere et multam pecuniam impendere opus fuit, sed, post 
annum r830 Beleni, Trangevizae et Oresciae ecclesias aedificare 
potuerunt. Rectius tamen excavare diceremus, quia Turcae 
aedificia supra solum, eminere prohibebant. Sed, ante omnia, 
rnissionarii lucrandis animabus studebant. Hinc, Dioecesim per 
currentes et verbi Dei predicatione, summa ope nisi sunt ut fideles 
vere miserabiles ad bonam frugem et ad mores vere christianos 
reducerent. Nec felices eventus curis defuerunt. Insuper gavisi 

(1) Cfr . Relazione delle vicende occorse al P. Giuseppe M.a della Pas 
sione, Passionista, dal momento di sua partenza dat ritiro di Recanati, fino 
al suo ritorno nel Ritiro di ... , coll'aggiunta dell'elenco di tutti i deportati 
(ms. in Archivo Generali Congregationis nostrae asservatum, ab ipso P. Joss 
PHO MARIA A PASSIONE exaratum); P. PAOL0 LUIGI DEL ss. CnocIFISSO, 
[C.P.], Vescovi Passionis ti in terra di missione. I II. Mons. Giuseppe M olajo 
ni (1780-1854), in ephemeride « Il Divin Crocifisso ", Caravate (Varese), 
agosto 1943, p. 89; J. DESTREM, Dep ortation de pretres sous le premier em 
pire in « Reoue historique », Paris, 1879. (an. IV, t. II), sept.vdeo., p. 381. 



sunt videntes animas charismatibus coelestibus a Deo insignitas 
in viam perfectionis procedere, ut Trangevitzae accidit de piissi 
ma virgine Maria Chiocciova, circa annum 1832 a Deo sacris D. N. 
I. C. stigmatibus donata. 

Sed praesertim hic recolendum occurrit factum, quod Nico 
poli locum habuit. Sub fine nempe mensis Martii, anno 1826, ex 
improviso super turres trium moschaearum quodam mane signum 
Crucis, latinae formae, visum est, atque super unam turrim per no 
vem integros annos permansit omnibus visibile. Ob hoc diuturnum 
prodigium odium Turcarum in christianos fideles deferbuit; maior 
libertas concessa est in cultu christiano exercendo, ac re vera pro 
Missione nostra bulgarica nova aetas incepit (1). 

Post tamen non multos annos factum luctuosissimun acci 
dit Bucarestini. Die enim festo Paschatis (4 Aprilis), anno 1847, 

· validissimo vento flante, magnum incendium excitatum est, quod 
duas ex tribus civitatis Bucatestiensis partibus consumpsit. In 
ter varia aedificia perierunt quoque ecclesia catholicorum Ba 
ratiae, quae sola in loco existebat, cum adnexo conventu Obser 
vantium, et ipsa episcopalis residentia cum contigua puellarum 
schola; ac tanta fuit flammarum vis, ut nihil servari potuerit. 

Tam immani ruina consternatus Episcopus Molajoni, cui 
etiam vires iam defecerant, munus abdicavit, ac in Italiam re 
versus, privatam vitam transegit iu Recessu S. Ioseph in Mon 
te Argentario, ubi, pietate, caritate, animarum zelo, humilitate 
et patientia insignis, piissime supremum diem obiit anno 1859. 

Quo tempore Exc.mus Molajoni dioecesim Nicopolitanam 
regebat (1825-1847), praeter P. Hieronymum a Matre Dei (Pizzica 
nella), de quo supra egimus, et P. Angelum a Corde Mariae, de. quo 
infra nobis tractandum erit, alii octo, qui sequuntur, missionarii 
ad Bulgaros profecti sunt. 

P. Aloisius a Virgine Perdolente (Cinti), natus in pago S. Viti, 
dioecesis Praenestinae, die 17 Februarii 1793, vota nuncupavit die 
4 Martii 1816. Pluries Rectorem egit, postea in Missione bulgari 
ca animarum saluti operam dedit, Beleni ab anno 1834 ad annum· 
1835, Oresciae ab anno 1834 ad annum 1841. Animam Deo red 
didit die 28 Decembris 1861 in Recessu Praesentatioriis B. M. V. 
in Monte Argentario. 

(1) Documenta factum comprobantia in Archivo Generali Congre 
gationis nostrae inveniuntur. 

P. Ioseph a S. Fide (Snell) Lugduni, in Gallia, die 15 Iulii 1802 
ex parentibus protestantibus ortus est, sed, erroribus abiuratis et 
sub conditione rebaptizatus die 20 Martii 1824, Congregationem 
nostram professus est die 18 Septembris 1826. Pro animarum 
salute assidue adlaboravit prius Laxeni (in Bulgaria) ab anno 
1834 ad annum 1841, deinde ab anno 1843 in Australia (1). Pie 
in Domino obiit Caristrook (in Australia) die 15 Iulii 186r. 

P. Ludovicus a Pietate (Cappello) Trangevitzae (1834-1836) 
et Beleni (1836-1838) adlaboravit, sed, die 27 Maii 1840, Congre 
gationem nostram reliquit. Natus Romae die 31 Decembris 1778, 
vota nuncupaverat die 16 Maii r So r. 

De Patribus Raphaele et Angelo Stramucci, C. P., scimus quod 
laboraverunt primus Trangevitzae (1834-1836), alter vero Beleni 
(1835) (1), sed, praeter hanc, nullam aliam notitiam circa ipsos 
invenire potuimus. 

.P. Carolus a S. Michaele (Romano), postquam officio modera 
toris exercitantium Romae, in Recessu SS. Ioannis et Pauli, lau 
dabiliter functus est, in Bulgariam se contulit anno 1839, ibique 
praesertim Beleni (1840-1857) et Oresciae (1869-1874) animarum 
salutem magno zelo promovit, per multos annos (1859-1873 ... ) 
munus quoque explens Vicarii Generalis. Post triginta quinque 
annos apostolici laboris, Exc.mus Archiepiscopus Bucarestiensis 
Ignatius Paoli, C. P., quietum hospitium illi Ramnic-Valcea obtu 
lit, ubi pie in Domino obiit die 27 Februarii 1882. Natus in pago 
Noceto, dioecesis Montis Regalis in Pedemonte, die 12 Februarii 
1808, vota professus erat die 9 Decembris 1828. 

P. Maximus a S. Nicolao (Arduino) per viginti quattuor 
annos (ab anno scilicet 1841 ad annum 1865) christifideles Laxeni 
(in Bulgaria) paternis et sacerdotalibus curis prosecutus est, eo 
rum spiritualibus simul ac temporalibus necessitatibus liberaliter 
subveniens. Natus Tovofaraldi, in dioecesi Albinganensi, die 13 
Iunii 1813, religiosa professione Deo se mancipaverat die 3 Apri 
lis 1830. 

P. Marianus a Iesu (Di Ponzo) anno 1846 in Bulgariam mis 
sus est, ibique Oresciae (ubi novam ecclesiam erexit) et Beleni 
magna solicitudine animarum saluti consuluit, omnium aestima- 

(1) Cfr. REV. FELIX WARD, C. P., The Passionists. Sketchs historical 
and personal, {New York, 1923), p. 165. 

(1) Cfr. P. EMMANUEL, Schematismus Dioec. Nicopolit., pp. 35 et 39. 


